
				এই পাতাটির মুদ্রণ সংশোধন করা প্রয়োজন। 
Գ88 সোক্রেটস [ ৩য় ভাগ
করিয়া তুলিবে ; অপিচ, তুমি প্ৰথমে এই পুৱীতে, তৎপরে সমগ্ৰ হেলাসে, এবং হয় তো থেমিষ্টকীসের ন্যায় বর্বর জাতির মধ্যেও খ্যাতিমান হইয়া উঠিবে।; এবং তুমি যেখানেই থাক না কেন, সর্বত্র লোকের দৃষ্টি আকর্ষণ করিবে ।”
কথাগুলি শুনিয়া গ্লৌকোন গৰ্ব্বে স্ফীত হইল, এবং আনন্দিতহািদয়ে সেখানে দাড়াইয়া রহিল। তৎপরে সোক্রেটীস বলিলেন, “কিন্তু, গ্লৌকোন, ইহাও কি সুস্পষ্ট নয়, যে তুমি যদি সন্মানিত হইতে চাও, তবে তোমাকে রাষ্ট্রের হিতসাধন করিতে হইবে ?”
“নিশ্চয়ই ।” “দেবতার দিব্য, আমাদিগের নিকটে গোপন করিও না, কিন্তু আমাদিগকে বল, তুমি কোন পথে রাষ্ট্রের হিতসাধন করিতে আরম্ভ করিবে ?”
গ্নৌকোন নীরব রহিল ; যেন মনে মনে আলোচনা করিতে লাগিল, সে কোথা হইতে হিতসাধন করিতে আরম্ভ করিবে । সোক্রেটস তখন বলিলেন, “তুমি যদি কোনও বন্ধুপরিবারকে আঢ্য করিতে চাও, তবে তো তাহার ধন বৃদ্ধি করিতে চেষ্টা করিবে ? তেমনি তুমি কি রাষ্ট্রের ধন বৃদ্ধি করিতে প্ৰয়াস পাইবে ?”
“অবশ্য ।” “যদি রাষ্ট্রের রাজস্ব বৃদ্ধি পায়, তবেই তো উহার ধন বৃদ্ধি পাইবে ?” “তাহাই সম্ভব ।” “তবে আমাকে বল, এক্ষণে কোন কোন স্থান হষ্টতে রাজস্বগুলি উৎপন্ন হইতেছে, এবং উহার পরিমাণ কত ? কেন না, তুমি নিশ্চয়ই ভাবিয়া রাখিয়াছ, যে যদি কোন রাজস্ব নূ্যন হয়, তবে তুমি তাহা পূবণ করিবে ; এবং যদি কোনটী একেবারেই উপেক্ষিত হয়, তবে তৎস্থলে আয়ের একটা নূতন পথও বাহির করিতে পরিবে।”
“না, না, জেয়ুসের দিব্য, আমি এগুলি ভাবিয়া দেখি নাই ।” “তা’ বেশ, যদি তুমি এই বিষয়টা উপেক্ষা করিয়া থাক, তবে আমাদিগকে রাষ্ট্রের ব্যয় সম্বন্ধে বল ; কারণ, যথায় অতিরিক্ত

